
Rhif Cyfeirnod: AW16 – TP05  

Rhif Fersiwn: 1.0  

Dyddiad yr Adolygiad Nesaf: 

08/12/2025  

GWEITHDREFN CAMERA GWYLIADWRIAETH (Teledu 

Cylch Cyfyng)  
Nodau ac Amcanion 

Mae Iechyd Cyhoeddus Cymru wedi ymrwymo i ddarparu amgylchedd saff a 

diogel i bob aelod o staff, defnyddiwr ac ymwelydd â'i safle.  

 

Lle byddant ar gael, defnyddir Camerâu Gwyliadwriaeth ((CG) sef teledu cylch 

cyfyng yn flaenorol) i weld a chofnodi digwyddiadau, gan ddiogelu staff, 

defnyddwyr ac asedau Iechyd Cyhoeddus Cymru, atal a rhwystro troseddu, a 

sicrhau erlyn troseddwyr yn llwyddiannus.  

 

Nod y weithdrefn hon yw llunio arferion gweithio cyson mewn perthynas â 

defnyddio CG ar safleoedd Iechyd Cyhoeddus Cymru (sy’n eiddo iddo, wedi’i 

brydlesu ganddo neu drwy gytundeb arall). Bydd yr arferion hyn yn helpu i 

sicrhau y cydymffurfir â'r ddeddfwriaeth berthnasol ac yn diogelu data sydd 

gan Iechyd Cyhoeddus Cymru gan ganiatáu lefelau priodol o fynediad at 

ddeunydd pan fydd unigolion neu asiantaethau eraill yn gofyn amdano.  

 

Amcanion y Weithdrefn yw bodloni gofynion dogfennol ac atebolrwydd eraill 

deddfwriaeth diogelu data drwy nodi: 

 

• y sail gyfreithiol i weithredu systemau CG Iechyd Cyhoeddus Cymru 

• rolau a chyfrifoldebau 
• y broses gymeradwyo ar gyfer gosod CG newydd 

• y broses ar gyfer gwylio / adalw a datgelu delweddau o systemau CG 
• gofynion hyfforddi 

• gofynion cadw data.  

 

Polisïau, Gweithdrefnau a Dogfennau Rheoli Ysgrifenedig Cysylltiedig 

Polisi Llywodraethu Gwybodaeth Cymru Gyfan 

AEDD – Camerâu Gwyliadwriaeth (Teledu Cylch Cyfyng) 

 

Cwmpas 

Mae'r weithdrefn hon ac unrhyw drefniadau a wneir oddi tani yn berthnasol 

i: 

• Bawb sy'n cael ei gyflogi gan Iechyd Cyhoeddus Cymru, gan gynnwys 

gweithwyr rhan-amser, gweithwyr dros dro ac asiantaeth, y rhai sy'n dal 
contractau anrhydeddus a'r rhai a gyflogir gan Gydweithrediaeth Iechyd 

GIG Cymru 

• Pob defnyddiwr gwasanaeth, ymwelydd a gwirfoddolwr 

Lle bydd Iechyd Cyhoeddus Cymru yn darparu gwasanaethau gyda 

sefydliadau eraill, gan gynnwys byrddau iechyd, bydd polisïau a 

gweithdrefnau'r sefydliad cyflogi gan gynnwys deiliaid contract anrhydeddus 

yn berthnasol. Pan fydd trefniadau cydweithio priodol yn cael eu cytuno ac 

ar gyfer safleoedd a rennir bydd Cytundeb Lefel Gwasanaeth/Memorandwm 

Cyd-ddealltwriaeth neu gytundeb amgen ar waith.   

 

Asesiad o'r Effaith ar 

Gydraddoldeb ac Iechyd  

Mae'r weithdrefn hon yn amodol ar yr AEGI a 

gwblhawyd ar gyfer y Polisi Llywodraethu 

Gwybodaeth Polisi AEGI Llywodraethu 

Gwybodaeth  

Cymeradwywyd gan Y Grŵp Llywodraethu Gwybodaeth 

Dyddiad Cymeradwyo 08/12/2022 

Dyddiad Adolygu 08/12/2026 

Dyddiad Cyhoeddi: 11/01/2023 

Cyfarwyddwr/ 

Cyfarwyddwr Gweithredol 

Atebol 

Rhiannon Beaumont-Wood, Cyfarwyddwr 

Gweithredol Ansawdd, Nyrsys a Gweithwyr 

Proffesiynol Perthynol i Iechyd.  

Awdur 
Stephen Williams Rheolwr Llywodraethu 

Gwybodaeth. 

  

Ymwadiad 

  

Os yw dyddiad adolygu'r ddogfen hon wedi mynd heibio, sicrhewch 

mai'r fersiwn rydych chi'n ei defnyddio yw'r un ddiweddaraf naill ai 

drwy gysylltu ag awdur y ddogfen neu'r Tim Llywodraethu Corfforaethol.   

  

  

  

Crynodeb o adolygiadau/gwelliannau  

Rhif 

fersiwn 

Dyddiad 

Adolygu 

Dyddiad 

Cymeradwyo 

Dyddiad 

cyhoeddi 

Crynodeb o'r Gwelliannau 

1.0 Hydref 

2020 
08/12/2022  

Y rhifyn cyntaf 

1. Cyflwyniad 

 

Mae Iechyd Cyhoeddus Cymru yn gweithredu system wyliadwriaeth ("y 

system") mewn nifer o safleoedd ledled Cymru. Mae'r ddogfen hon yn 

nodi'r camau gweithredu a'r gweithdrefnau priodol, y mae'n rhaid eu 

dilyn i gydymffurfio â'r Ddeddf Diogelu Data mewn cysylltiad â defnyddio 

Camerâu Gwyliadwriaeth a reolir gan Iechyd Cyhoeddus Cymru a 

byddant yn cynnwys adeiladau lle bydd trefniadau gweithio ar y cyd yn 

digwydd.  

 

System Camera Gwyliadwriaeth (CG) yw'r term cywasgedig newydd am 

yr hyn yr arferid ei alw’n deledu cylch cyfyng (CCTV) sy'n adlewyrchu 

newidiadau mewn technoleg. Mae'n cynnwys teledu cylch cyfyng ond 

hefyd technolegau mwy newydd fel Camerâu am y Corff (BWC), 

Systemau Awyr Di-griw (Dronau), Adnabod Wynebau, Gwyliadwriaeth 

mewn Cerbydau a Chamerâu Gweithredu a rhai ohonynt yn cynnwys y 

rhai sy'n ymgorffori Deallusrwydd Artiffisial (AI) 1 

 

Mae cipio delweddau, sain a fideo yn ymwneud ag unigolion, boed yn staff 

neu'n aelodau o'r cyhoedd, yn gyfystyr â phrosesu data personol o dan 

ddeddfwriaeth diogelu data. Bydd Iechyd Cyhoeddus Cymru yn rheolydd 

data ar gyfer yr holl ddata sy'n cael ei gofnodi trwy ei systemau CG, a 

rhaid i bob gwahanol system fod â sail gyfreithiol a nodwyd i’w bodolaeth 

a rhaid iddi gydymffurfio ag egwyddorion prosesu teg. Cyflawnir hyn 

drwy'r Asesiad Effaith Diogelu Data (AEDD) cynhwysfawr y soniwyd 

amdano uchod, y dylid ei ddarllen ar y cyd â'r weithdrefn hon ac sy'n 

nodi'r priodoleddau a'r rheolaethau allweddol sy'n ymwneud â phob 

system ac sy'n nodi at ba ddibenion y defnyddir y system ac am ba hyd y 

cedwir unrhyw ddata a gofnodwyd. 

 

Pan fydd Iechyd Cyhoeddus Cymru yn gyfrifol am systemau CG, rhaid i'r 

holl staff gadw at y weithdrefn hon a chydymffurfio â'r gweithdrefnau a 

geir ynddi. 

 

At ddibenion y weithdrefn hon, dylid dehongli bod y term delweddau yn 

golygu delweddau, fideo a sain, yn rhai byw ac wedi'u recordio. 

 

 

  

 
1 Diffinnir Systemau Camera Gwyliadwriaeth yn adran 26 o'r Ddeddf Diogelu 

Rhyddid. 

2. Pwrpas y Prosesu 

 

Mae Iechyd Cyhoeddus Cymru yn gweithredu nifer o systemau CG ar 

draws ei ystâd at ddibenion  

 
• atal a chanfod trosedd ac anrhefn 

• diogelwch staff a defnyddwyr gwasanaeth lle bo’n briodol  
• diogelu iechyd y cyhoedd 

 

Mae'n ofynnol i bob system leol gael datganiad o'r angen am y system ac 
fel y nodir uchod mae hyn wedi'i gynnwys yn yr Asesiad Effaith Diogelu 

Data cynhwysfawr cysylltiedig. 

 

3. Fframwaith deddfwriaethol 

 

Y prif ofynion deddfwriaethol sy'n ymwneud â defnyddio CG yw’r un rhai 

sy'n berthnasol i brosesu mathau eraill o ddata personol ac sydd i'w cael 
yn Rheoliad Cyffredinol ar Ddiogelu Data 2016 a Deddf Diogelu Data 

2018. Fodd bynnag, rhoddwyd ystyriaeth briodol hefyd i'r canlynol:  

 

• Deddf Diogelu Rhyddid 2012 

• Deddf Hawliau Dynol 1998  
• Deddf Rheoleiddio Pwerau Ymchwilio 2000  

• Y Cod Ymarfer Teledu Cylch Cyfyng a gynhyrchwyd gan y 

Comisiynydd Gwybodaeth  
• Y Cod Ymarfer Camera Gwyliadwriaeth a gynhyrchwyd gan y 

Comisiynydd Camerâu Gwyliadwriaeth (fel y'i diwygiwyd) 2021 

• Adroddiad Caldicott 1997 

 

4. Sail Gyfreithiol i Brosesu 

 

Fel rheolydd data, mae'n ofynnol i Iechyd Cyhoeddus Cymru 

sefydlu'r sail gyfreithiol i brosesu o dan y Rheoliad Cyffredinol ar 

Ddiogelu Data (GDPR) fel y'i hymgorfforwyd yn Neddf Diogelu Data 

2018. Ym mron pob achos, y sail gyfreithiol i brosesu fydd Erthygl 

6(1)(f) – GDPR Buddiannau Cyfreithlon. Ni fydd systemau CG yn 

cael eu defnyddio i gipio data categori arbennig. 

 

Yn y gorffennol, defnyddiwyd rhai o'r camerâu mewn cysylltiad â 

darparu gwasanaethau, fel sylwi ar becynnau sydd ar gael i'w 

casglu. Pe byddai’r defnydd hwn yn cael ei ailddechrau, y sail 

gyfreithlon i brosesu yn yr achos hwnnw fyddai Erthygl 6(1)(e) – 

Gorchymyn Sefydlu. Byddai hyn hefyd yn wir pe byddai’r camerâu’n 

ofynnol i fodloni gofyniad statudol megis y Rheoliadau Corffdy. 

Mae prosesu data camerâu gwyliadwriaeth fideo bob amser yn 

ategol i gyflawni tasgau a dyletswyddau Iechyd Cyhoeddus Cymru, 

ac yn gydnaws â hynny. 

 

Bydd Iechyd Cyhoeddus Cymru yn sicrhau prosesu teg drwy ei 

Hysbysiad Preifatrwydd, a hefyd drwy sicrhau bod arwyddion priodol 

yn cael eu darparu ym mhob safle lle mae CG wedi’u gosod. 

 

5. Rolau a chyfrifoldebau 

 

Mae’r Pennaeth Llywodraethu Gwybodaeth yn gyfrifol am: 

 

• Gynnal system a phroses ar gyfer cymeradwyo gosod systemau 

CG newydd 

• Cymeradwyo gosod systemau CG newydd ar y cyd â’r Pennaeth 

Ystadau 

• Cynnal y weithdrefn hon ac unrhyw ganllawiau cysylltiedig 

• Cynnal yr AEDD ar gyfer Camerâu Gwyliadwriaeth  

• Archwilio ceisiadau i gyrchu delweddau ar y systemau a chynnal 

log o geisiadau 

• Nodi hyfforddiant diogelu data priodol ar gyfer gweithredwyr offer 

CG 

 

Mae Pennaeth y Gwasanaethau TG Digidol yn gyfrifol am: 

 

• Sicrhau bod manyleb dechnegol yr offer yn briodol ac yn ddigonol 

at y dibenion a nodwyd yn yr AEDD. 

• Diogelwch technegol megis amgryptio data. 

 

Mae’r Pennaeth Ystadau a Chyfleusterau yn gyfrifol am: 

 

• Gymeradwyo gosod systemau CG newydd ar y cyd â’r Pennaeth 

Llywodraethu Gwybodaeth 

• Mewn cyswllt â'r gwasanaethau sydd yn yr adeilad, nodi pa staff 

a fydd yn arweinwyr lleol ac yn ysgwyddo cyfrifoldeb gweithredol 

am set o gamerâu 

• Unrhyw hyfforddiant technegol i weithredwyr ar weithredu'r offer. 

Mae arweinwyr lleol ar gyfer adeiladau yn gyfrifol am: 

 

• Oruchwyliaeth weithredol gan gynnwys sicrhau bod staff priodol 

ar gael i'w hyfforddi a gweithredu'r offer 

• Cyfeirio ceisiadau am fynediad. 

 

ac mewn cysylltiad â Rheolwr yr Adeilad a’r Pennaeth Ystadau ac 

Iechyd a Diogelwch: 

 

• Sicrhau bod safle, maes gweld a signal acwstig yr offer yn briodol 

ac nad ydynt yn tresmasu ar unrhyw ardaloedd lle byddai disgwyl 

cael preifatrwydd 

• Trefnu ar gyfer cynnal a chadw a gwasanaethu'r offer yn 

rheolaidd a chywiro diffygion  

 

Mae Cyfarwyddwyr yn gyfrifol am: 

 

• sicrhau bod unrhyw Gamerâu am y Corff (BWC) ac offer 

gwyliadwriaeth symudol eraill gan gynnwys Gwyliadwriaeth mewn 

Cerbydau a Chamerâu Gweithredu yn cael eu hysbysu i'r 

Pennaeth Llywodraethu Gwybodaeth a’u bod yn destun y 

weithdrefn AEDD. 

 

Mae pob rheolwr yn gyfrifol am: 

 

• sicrhau bod unrhyw fynediad at ddata CG gan eu gwasanaeth neu 

gan aelod o'u staff wedi cael ei awdurdodi'n briodol. 

 

6. Proses Gymeradwyo ar gyfer gosod CG newydd 

 

6.1. Ni fydd unrhyw system CG newydd yn cael ei gosod ar unrhyw 

ran o ystâd Iechyd Cyhoeddus Cymru heb gael caniatâd 

ysgrifenedig ymlaen llaw gan y Pennaeth Llywodraethu Gwybodaeth 

a'r Pennaeth Ystadau a Chyfleusterau. 

 

6.2. Bydd unrhyw osodiad newydd arfaethedig yn sbarduno 

gofyniad i'r Asesiad Effaith Diogelu Data gael ei ddiwygio a rhaid i'r 

sawl sy'n gyfrifol amdano ymgynghori â'r Pennaeth Llywodraethu 

Gwybodaeth. 

 

6.3. Bydd y sawl sy'n gyfrifol am y gosodiad newydd yn cwblhau'r 

holiadur arolwg safle (sy'n rhan o'r broses EADD) er boddhad y 

Pennaeth Llywodraethu Gwybodaeth a'r Pennaeth Ystadau a 

Chyfleusterau cyn rhoi cymeradwyaeth ysgrifenedig. 

6.4. Yn yr un modd, ni ddylai unrhyw gamerâu am y corff, 

systemau cerbydau na chamerâu Go gael eu gweithredu nes bod yr 

AEDD perthnasol wedi'i gwblhau a'i gymeradwyo gan y Pennaeth 

Llywodraethu Gwybodaeth. 

 

7. Staff yn Cyrchu Data Camerâu Gwyliadwriaeth 

 

7.1. Ystyrir bod gweld unrhyw ddelweddau o system CG yn 

gyfystyr â phrosesu data personol yn yr un modd ag y mae cyrchu 

neu weld cofnod iechyd defnyddiwr gwasanaeth. Yn unol â hynny, ni 

fydd neb yn cyrchu unrhyw recordiad neu ddelweddau byw o 

systemau CG heb awdurdodiad priodol. 

 

7.2. Gall staff sydd wedi'u hawdurdodi i weithredu'r system CG a'u 

rheolwyr weld delweddau a data byw ac wedi’u recordio mewn 

perthynas â'u dyletswyddau CG. 

 

7.3. Rhaid i unrhyw aelod o staff y mae angen iddo gyrchu’r 

delweddau gynghori ei reolwr a fydd yn gofyn am gyngor a 

chymeradwyaeth gan y Pennaeth Llywodraethu Gwybodaeth drwy 

lenwi'r ffurflen yn Atodiad 1. 

 

 

8. Ceisiadau am Fynediad gan destun data ac asiantaethau eraill  

  

8.1. Rhaid i unrhyw un sy'n cael cais am fynediad at ddelweddau 

gan destun data (y sawl neu'r bobl sy'n cael eu cipio ar y system), 

hysbysu'r Pennaeth Llywodraethu Gwybodaeth heb oedi. Ni cheir 

rhyddhau na gweld unrhyw ddelweddau heb gymeradwyaeth y 

Pennaeth Llywodraethu Gwybodaeth. 

 

8.2. Dylid cyfeirio ceisiadau am fynediad gan asiantaethau allanol 

fel yr Heddlu at y Pennaeth Llywodraethu Gwybodaeth. 

 

8.3. Gall gweithredwyr CG awdurdodedig a'u rheolwyr ryddhau 

delweddau a data i'r Heddlu neu wasanaethau diogelwch lle ceir 

mater brys a lle mae hunaniaeth a statws yr ymgeisydd wedi'u 

dilysu, ond bydd gofyn dogfennu unrhyw fynediad a roddwyd ac 

anfon manylion at y Pennaeth Llywodraethu Gwybodaeth cyn 

gynted â phosibl. 

 

8.4. Bydd y Pennaeth Llywodraethu Gwybodaeth yn cadw cofnod o 

bob cais am fynediad boed yn fewnol neu'n allanol, a'r canlyniad.  

9. Cadw Gwybodaeth 

 

9.1. Y Canllawiau ar Gadw a Dinistrio Cofnodion yw y bydd 

recordiadau teledu cylch cyfyng yn cael eu cadw am 28 diwrnod ac 

yna'n cael eu dileu'n barhaol. 

 

9.2. Bydd arolwg a gweithredoedd AEDD yn anelu at sicrhau bod 

paramedrau cadw yn cael eu gosod yn briodol lle mae galluoedd 

system yn caniatáu. 

 

9.3. Pan fydd delweddau neu ddata arall yn cael eu tynnu allan 

bydd unrhyw gopïau yn cael eu dileu pan fydd y pwrpas wedi'i 

gyflawni.  

 

9.4. Bydd gwybodaeth a ddefnyddir fel cronfa ddata gyfeirio at 

ddibenion paru yn gywir ac yn cael ei chadw'n gyfredol. 

 

10. Monitro ac Adolygu 

 

10.1. Bydd y weithdrefn hon yn cael ei hadolygu o leiaf bob 3 

blynedd neu'n gynharach os bydd deddfwriaeth yn newid. 

Atodiad 1 

 

CAIS MEWNOL I GAEL MYNEDIAD AT DDATA 
CAMERA GWYLIADWRIAETH (TELEDU CYLCH 

CYFYNG) 

 

 
 

 

 

Enw'r sawl sy'n 
gwneud y Cais: 

 

Adran:  

Swydd:  

Cyfeiriad: 
 

Rhif ffôn: 
 

Dyddiad y Cais 
 

 

MANYLION Y DELWEDDAU I'W GWELD/DATGELU 

Dyddiad 
recordio: 

 

Disgrifiad o’r 
Data i'w 
weld/cyrchu 

 

Rheswm:  

 

 
 

 

 

Enw'r Rheolwr  Swydd y 
Rheolwr 

 


